
PREPARASYON DEKLARASYON ENPO GRATIS: GOUVÈNÈ HOCHUL ANONSE 
EKSPANSYON PWOGRAM DIRECT FILE GRATIS  

  
Ekspansyon pwogram Direct File la ka ede plizyè milyon Nouyòkè ekonomize an 

mwayèn 260 dola  
  

Pwogram lan pral ouvri pita nan mwa sa a; pou plis enfòmasyon vizite isit la  
  
  

Gouvènè Kathy Hochul te anonse jodi a Nouyòkè yo pral kapab deklare enpo yo sou 
entènèt gratis gras ak ekspansyon Direct File, yon zouti oto-sèvis senp. Pwojè konjwen 
ak IRS pèmèt kontribyab yo deklare enpo federal akleta yo sou entènèt gratis. Bati sou 
inisyativ Gouvènè Hochul pou rann Nouyòk pi aksesib ak abòdab, pwogram sa a ede 
kontribyab mwayèn Nouyòk la ekonomize anviwon 260 dola nan frè preparasyon 
deklarasyon enpo.  
  

"Nouyòkè yo konnen twò byen pwosesis long ki vini ak deklarasyon enpo a, e se poutèt 
sa eta a te fè gwo efò nan pwogram taks nou an pou soulaje fado sa yo", Gouvènè 
Hochul te deklare. "Administrasyon mwen an ak mwen te mete presyon pou nou elaji 
pwogram Direct File nou an pou bay yon fason rapid ak fasil pou ranpli deklarasyon ou 
yo gratis - sa k ap ekonomize dè santèn dola nan frè preparasyon deklarasyon enpo."  

  

Nouyòk te pilote Direct File ak IRS an 2024. Nan premye ane li a, pwogram nan te ouvri 
pou yon kantite kontribyab limite – moun ki gen deklarasyon ki relativman senp. Apeprè 
14,000 Nouyòkè te patisipe epi 96 pousan rapòte yon eksperyans pozitif.  
  
Pwogram 2025 la ogmante kalifikasyon, li kouvri plis kredi taks ak diferan kalite revni.  
  
Komisè Enpo pa Enterim Nouyòk la, Amanda Hiller, te deklare, "Nou ap amelyore 
ak elaji Direct File paske deklarsyon fidkal ou pa bezwen vin yon travay difisil. Avèk 
Direct File, ou ka reponn kesyon senp olye pou w ranpli fòm oswa peye yon preparatè. 
Se yon sistèm ki pwoteje epi ki an sekirite ke kontribyab yo ka jwenn aksè ak atravè yon 
telefòn entèlijan laptòp, tablèt oswa òdinatè."  
  
Nouyòkè ki gen revni 2024 ki rive jiska 200,000 dola – oswa 250,000 dola si yo fè yon 
deklarasyon konjwen – kapab kalifye pou itilize Direct File pou ranpli deklarasyon enpo 
pèsonèl federal ak eta a pa yo gratis. Direct File se yon bon opsyon pou moun ki gen 

deklarasyon debaz yo – moun ki gen youn oubyen de sous revni prensipal reklame 
dediksyon ak kredi ki pi komen yo.  
  
An mwayèn kontribiyab Nouyòk yo te ekonomize 260 dola nan frè preparasyon 
deklarasyon enpo lè yo itilize Direct File. Depatman Enpo a estime ke gen 3.4 milyon 
Nouyòkè ki pral kapab itilize Direct File ane sa a. Pou konnen si Direct File bon pou ou, 
vizite sitwèb Depatman Enpo a nan: https://www.tax.ny.gov/pit/efile/direct-file/.  
  
Anplis Direct File, Depatman Enpo a ofri lòt opsyon pou deklare yon fason elektwonik 
pou deklare enpo ou gratis.  
  
Sezon pou deklare enpo ane sa a ouvri ofisyèlman pita nan mwa sa a epi l ap fini 15 
avril. Pwogram Direct File la pral disponib lè sezon deklarasyon enpo a ouvri.  

  

Direct File baze sou pwogram abòdabilte Gouvènè Hochul la, yon efò ki koute plizyè 
milya dola pou bay Nouyòkè yo k ap fè fas ak gwo depans yo soulajman finansye dirèk 
pou pwodwi ak sèvis chak jou yo.  

  

###  

